Registon
Samarqanddagi Registon ansambli uchta salobatli binodan tashkil topgan. Bular Ulug‘bek, Sherdor, Tillakori madrasalaridir.
Ulug'bek madrasasi 1471- yili barpo etilgan. Bu bino Ulug'bek qurdirgan madrasalaming eng kattasi va eng hashamatlisi hisoblanadi. Uning monumental peshtoqlari, yon gumbazlari va minoralari hozir ham kishini hayratga soladi. Madrasada diniy ilmdan tashqari, turli dunyoviy fanlar ham o‘qitilgan. Bu yer Ulug‘bek davrida ilm-fanning yirik markazi bo‘lgan. Madrasada mashhur olimlar, jumladan, Ulug‘bekning o‘zi ham dars bergan.
Sherdor madrasasi 1619-1663- yillarda Samarqand hukmdori Yalangto‘sh Bahodirning topshirig‘i bilan qurilgan. Bahaybat peshtoq tepasida sher va ohular rasmi solingani uchun Sherdor madrasasi deb atalgan. Madrasa o‘z davrining oliy diniy maktabi hisoblangan.
Tillakori madrasasi 1647 — 1660 - yillarda qurilgan. U zarhal harflar bilan ishlanganligidan shunday nom olgan. Bu madrasa binosi qurilishi bilan Registonning ajoyib ansambli mukammal shakl olgan. 
(126 so‘z)
Alisher Navoiy
O‘zbek xalqining ulug‘ shoiri va mutafakkiri Alisher Navoiy jahon adabiyoti xazinasiga munosib hissa qo‘shdi. Uning nomi va ijodiy merosi xalqimiz uchun g‘oyat tabarrukdir.
Alisher Navoiy o‘zining faoliyati va ijodini inson baxt - saodatiga, osoyishtaligiga, o‘zaro urushlarning yo‘q bo‘lishiga, obodonchilik ishlariga, ilm – ma’rifat va adabiyot ravnaqiga baxsh etdi.
Olim, donishmand, davlat arbobi Alisher Navoiy o’zbek adabiy tilining asoschisi, o‘zbek mumtoz adabiyotini yangi taraqqiyot pog‘onasiga ko‘targan iste’dod egasidir.
Shu kunlarda shoiming 20 jildlik mukammal asarlar to‘plami nashr etilmoqda.
(75 so’z)
Ma’naviy qadriyatlarimiz
Biron bir jamiyat ma’naviy imkoniyatlarini odamlar ongida ma’naviy va axloqiy qadriyatlami rivojlantirmay hamda mustahkamlamay turib o‘z istiqbolini tasavvur qila olmaydi.
Xalqning ma’naviy qadriyatlari, ma’naviy merosi ming yillar mobaynida Sharq xalqlari uchun qudratli ma’naviyat manbayi bo‘lib xizmat qilgan. Uzoq vaqt davom etgan qattiq mafkuraviy tazyiqqa qaramay, 0‘zbekiston xalqi avloddan avlodga o‘tib kelgan o‘z tarixiy va madaniy qadiyatlarini saqlab qolishga muvaffaq bo‘ldi.
Mustaqilligimizning dastlabki kunlaridanoq ajdodlarimiz tomonidan ko‘p asrlar mobaynida yaratib kelingan g‘oyat ulkan, bebaho ma’naviy va madaniy merosni tiklash davlat siyosati darajasiga ko'tarilgan nihoyatda muhim vazifa bo‘lib qoldi.
(87 so’z)
